
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২
গম্ভীরায় শ্রীগৌরাঙ্গ



 পুরুষোত্তমক্ষেত্রের চরণপ্রান্তবাহী সুনীল জলধি—পুরীতীর্থ-যাত্রিমাত্রেই সন্দর্শন করিয়াছেন। উহার অবিশ্রান্ত কল্লোল, উত্তালতরঙ্গ, অনন্তনীলিমা দর্শকমাত্রের হৃদয়েই এক বিশালভাবের উদ্রেক করিয়া দেয়। পুরী যাত্রিমাত্রেই এই সাগরতীর্থে অবগাহন করিয়া পুণ্যসঞ্চয় করেন। ইহারই তীরভাগে যে অদ্বিতীয় প্রেম-সাগর-সঙ্গমতীর্থ বিরাজমান, তাহা নীরব হইয়াও প্রেমের অফুরন্ত কল্লোলে কল্লোলিত, লোকলোচনের অদৃশ্য হইলেও বিশাল উত্তাল-তরঙ্গ-ভঙ্গে নিরন্তর তরঙ্গায়িত। উহা অসীম, অনন্ত ও অতলস্পর্শ জলনিধি হইতেও অনন্তবিস্তৃত ও কোটীগুণ গম্ভীর। ফলতঃ ভাগ্যবান্ কাশীমিশ্রের ভবনস্থ গম্ভীরায় শ্রীরাধা-প্রেম-সাগরের যে তরঙ্গ-কল্লোলে শ্রীগৌরাঙ্গ দিবানিশি আত্মহারা হইতেন, জগতে সেই গম্ভীর প্রেম-সগর-সঙ্গম-তীর্থের তুলনা নাই। শ্রীপাদ স্বরূপ দামোদর ও শ্রীরামানন্দরূপী দুইটী প্রেমতরঙ্গিণী এই প্রেমসাগরে প্রবিষ্ট হইয়া যে রসাস্বাদন করিয়াছেন, বৈষ্ণব সাহিতো সে রস অপূর্ব্ব, অদ্বিতীয় এবং অতুল্য।

 গম্ভীরায় শ্রীগৌরাঙ্গ-লীলা অতি বিস্ময়জনক অলৌকিক ব্যাপার। প্রেমময় ও রসময় শ্রীভগবানের প্রতি জীবের প্রেম-ভক্তির চরম-বিকাশ এই মহীয়সী লীলায় প্রদর্শিত হইয়াছে। মহাসাগরের উত্তাল তরঙ্গের ন্যায় এই মধুময়ী লীলা-তরঙ্গ অসীম ও অনন্ত। মানবীয় ভাষায় তাহা বর্ণনা করা অসম্ভব। তথাপি দিগ্দর্শনের ন্যায় অথবা মূকের আস্বাদন-প্রকাশ-চেষ্টার ন্যায় এই সন্দর্ভে এইসম্বন্ধে কিঞ্চিৎ আালোচনা করা হইবে। কিন্তু তৎপূর্ব্বে

				 এই পাতা শেষ সম্পাদিত হয়েছে ১৬:২৯টার সময়, ২৯ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

